
				Chesta paggena è stata leggiuta du' vote e mo è fernuta. 


Chelli ffronne ’e carofano schiavone

pareno ’e ggocce ’e sangue ’e chisto core!

Pareno ’o ffuoco ’e tutto chest’ammore

ca m’hai saputo fa venì pe tte!

Comme venette? E tu, comme faciste

pe ttrasì tuttaquanta ’npietto a me?

Saccio sultanto c’ ’a primma guardata

me dette ’e smanie, tutta chella sera!

St’anema mia, tanto malata e nera,

se rischiaraie, senza vulè sperà...

Chella guardata fuie nu raggio ’e luna,

che scenne, doce doce, e fa sunnà!

E da tanno, pe tte, me so’ mpazzuto,

e t’aggio vista, e t’aggio suspirata!

Senza putè durmì, t’aggio sunnata,

cercannote cu l’uocchie ’a carità...

E vivo o muorto, vicino o luntano,

sempe, st’anema mia, te sunnarrà!

  				Urtemo cagnamiento 'o 28 set 2019, a 'e 22:27
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

